მოგეხსენებათ, რომ 2013 წლის 17 ივლისს სსიპ “სახელმწიფო ქონების ეროვნული სააგენტო”-ს #1/1-585 ბრძანებით დაფუძნდა სააქციო საზოგადოება “უნივერსალური სამედიცინო ცენტრი” (ს.კ 405001466) სახელმწიფოს 100%-იანი წილობრივი მონაწილეობით, რომლის კაპიტალი განისაზღვრა ქ.თბილისში ლისის ტბის მიმდებარე #4-ში არსებული 61852 კვ/მ არასასოფლო-სამეურნეო მიწის ნაკვეთით, მასზე განთავსებული უძრავი და მოძრავი ქონებით.  აღსანიშნავია რომ,შენობა-ნაგებობები, სადაც  დღემდე არ ჩატარებულა სარემონტო და ინფრასტრუქტურული სამუშაოები, აშენებულია 1977 წელს.
მოშლილი ინფრასტრუქტურის, თანამედროვე ტექნიკური აღჭურვილობის და რემონტის არარსებობის შედეგად კლინიკაში ფუნქციონირება შეწყვიტა რამოდენიმე განყოფილებამ, ამასთან ერთად  კონკურენტ კერძო კლინიკებში სამედიცინო პერსონალის გადინებამ გამოიწვია პაციენტთა მომართვიანობის შემცირება  და შედეგად კლინიკის მუშაობა გახდა წამგებიანი, რის გამოც 2016 წლის დასაწყისიდან დაიწყო სახელფასო და მომწოდებელთა დავალიანებების დაგროვება.
დღეის მდგომარეობით თანამშრომელთა და მომწოდებელთა უმეტესობასთან კლინიკას გააჩნია თითქმის ერთწლიანი დავალიანება, რომლის საერთო თანხა შეადგენს დაახლოვებით 2,3 მლნ ლარს. აღნიშნული მდგომარეობა იწვევს მომწოდებლებთან სერიოზულ პრობლემებს, როგორც სერვისების ასევე მარაგების მოწოდების მხრივ (ფაქტიურად ყველა მომწოდებელი უარს აცხადებს თანამშრომლობაზე). გარდა ამისა სახელფასო დავალიანებამ გამოიწვია  თანამშრომელთა უკმაყოფილება, რაც როგორც თქვენთვის ცნობილია, გამოიხატა სხვადასხვა  საპროტესტო აქციით, რომლებიც არაერთხელ გაშუქდა ტელევიზიითაც.
[bookmark: _GoBack]კლინიკის მძიმე ფინანსური მდგომარეობიდან გამომდინარე, დღეისათვის არსებული შემოსავლებით წარმოუდგენელია დაგროვებული სახელფასო და მომწოდებელთა დავალიანებების გასტუმრება, ასევე შეუძლებელია სარემონტო სამუშაოების წარმოება და სამედიცინო აპარატურის განახლება. ყოველივე ამის გამო  მოგმართავთ თხოვნით  დახმარება გაგვიწიოთ როგორც დავალიანების დაფარვის ასევე  შენობის სარემონრო სამუშაოების და ინფრასტრუქტურის განახლების კუთხით,  რათა კლინიკამ შეძლოს არსებული სამედიცინო სტანდარტების შესაბამისად ფუნქციონირება.



